
Sud Bosne i Hercegovine

Суд Босне и Хецеговине
2

Broj: S1 3 Iž 051374 25 Iž                                                               

Sarajevo, 28.02.2025. godine



 

Sud Bosne i Hercegovine u Sarajevu, u vijeću apelacionog odijeljenja sastavljenom od sudija Vesne Trifunović kao predsjednice vijeća, Dinke Bešlagić-Čovrk i Hilme Vučinića kao članova vijeća, odlučujući o žalbi političke stranke SPS- Socijalistička partija Srpske-Goran Selak sa sjedištem u  Banja Luci  ul. Jovana Dučića br. 25,  koju zastupa predsjednik stranke  Goran Selak, izjavljenoj protiv odluke Centralne izborne komisije Bosne i Hercegovine broj: 05-01-07-5-96/25 od 20.02.2025.godine, o utvrđenoj odgovornosti zbog preuranjene izborne kampanje, na nejavnoj sjednici, održanoj dana, 28.02.2025. godine, donio je
R J E Š E N J E

 Žalba se odbija.

O b r a z l o ž e n j e
Odlukom Centralne izborne komisije Bosne i Hercegovine broj i datum navedeni u uvodu, utvrđeno je da je politička stranka SPS-Socijalistička partija Srpske-Goran Selak   odgovorna što je putem društvene mreže Facebook na stranici SPS Teslić-SPS Teslić vodila izbornu kampanju u periodu preuranjene izborne kampanju, čime je prekršila pravila ponašanja u izbornom periodu iz člana 7.1 Izbornog zakona BiH,  pa joj je na osnovu člana 6.7 stav 2. tačka 1) Izbornog zakona BiH i primjenom člana 19.9 stav 1. tačka 3) Izbornog zakona BiH izrečena novčana kazna u iznosu od 4. 000,00 KM (slovima: četiri hiljade  konvertibilnih maraka). 
Protiv ove odluke žalbu je blagovremeno podnijela politička stranka SPS-Socijalistička partija Srpske-Goran Selak   navodeći da je forum mladih SPS Teslić organizovao gledanje utakmice evropskog prvenstva u fudbalu, te da je poziv uputio preko zvanične stranice SPS Teslić ali da objava nije sponzorisana i da izborni zakon nije prekršen jer nije bilo plaćenog oglašavanja. Osim toga nije dijeljen promotivni materijal, nisu predstavljani kandidati, niti se pozivalo da se glasa za bilo kojeg kandidata. U to vrijeme nisu bile ovjerene ni potvrđene kandidatske liste, a događaj je bio zakonit, u skladu sa odredbom člana 7.1 Izbornog zakona BiH.

U odgovoru na žalbu, Centralna izborna komisija Bosne i Hercegovine predložila je da Sud žalbu odbije kao neosnovanu jer je pobijana odluka donesena na pravilan i potpun način.

Žalba nije osnovana.

Prema stanju u spisu proizlazi da je Centralna izborna komisija Bosne i Hercegovine dana 29.07.2024. godine zaprimila informaciju Udruženja za borbu protiv korupcije Transparency International u BiH  sa dokazima, o kršenju odredbi  7.1 Izbornog zakona BiH,  jer  je žalitelj  dana 14.07.2024. godine  organizovala gledanje finalne utakmice Evropskog prvenstva u fudbalu na Trgu srpskih boraca u Općini Teslić. Na fotografijama se vide promotivni baneri sa obilježjima političke stranke SPS, čime je vođena preuranjena kampanja koja je objavljena u sredstvima javnog informisanja i na Facebook stranici „SPS Teslić“.

Dostavljeni prigovor Centralana izborna komisija BiH cijenila je kao inicijativu za postupanje po službenoj dužnosti, koju je dostavila na izjašnjenje političkoj stranci SPS-Socijalistička partija Srpske-Goran Selak na izjašnjenje.

 Nakon uvida u dostavljene dokaze objave na društvenoj mreži Facebook stranici „SPS Teslić“, Općinski odbor SPS Teslić obavijestio je javnost da će Forum mladih SPS Teslić organizovati gledanje finalne utakmice Evropskog prvenstva u fudbalu na LED displeju koji je obezbjedio navedeni odbor, informišući ih da će svim posjetiocima biti podijeljeno besplatno točeno pivo.Dakle, organizovanjem ovakvog događaja u periodu kada je zakonom zabranjeno vođenje izborne kampanje, gdje je na pozivu za prisustvo  istaknut logo političke stranke SPS, te izložena zastava ove političke stranke, nesporno je da je Općinski odbor SPS Teslić na taj način vršio izbornu kampanju kojoj je birače doveo u zabludu, a sve sa ciljem uticaja na njihovu volju na Lokalnim izborima 2024. godine, čime su prekršena pravila ponašanja iz člana 7.1 Izbornog zakona BiH. 


Cijeneći pravilnost i zakonitost pobijane odluke Centralne izborne komisije BiH  apelaciono vijeće je utvrdilo da je donesena nakon uvida u kompletan spis predmeta i da je na utvrđeno činjenično stanje pravilno primjenjeno materijalno pravo.

Prije svega u pobijanoj odluci cijenjena je odredba člana 1.1 a stav 1 tačka 8  Izbornog zakona (Sl. glasnik BiH br. 23/01 sa izmjenama) koja propisuje da preuranjena kampanja predstavlja svaki oblik radnji iz kampanje koje preduzimaju politički subjekti u periodu od raspisivanja izbora do perioda zvaničnog početka izborne kampanje. Kada se cijeni da je odredbom tačke 7 citiranog člana propisano da period izborne kampanje počinje 30 dana prije otvaranja biračkih mjesta i završava 24 sata prije otvaranja biračkih mjesta, tokom kojeg perioda subjekti na zakonom utvrđen način upoznaju birače i javnost sa programima i kandidatima za predstojeće izbore, nesumnjivo da svaka promocija političke partije prije zakonom propisanog perioda je preuranjena pa tako i objava na društvenoj mreži Facebook, pod uslovom da njegov sadržaj ima karakter izborne kampanje.

Navedne objava, prema zaključku ovog vijeća ime sve elemente izborne kampanje, pa je time Centralna izborna komisija u pobijanoj odluci pravilno utvrdila da fotografija objave ima  karakter izborne kampanje i da  logo političke stranke SPS, te izložena zastava ove političke stranke, objavljeni na stranici Facebook  imaju za cilju pribavljanje podrške birača i promovisanju političke stranke.  

Prigovor da objava nije bila sponzorisana, jer nije bilo plaćenog oglašavanja je irelevanto, imajući u vidu citiranu zakonsku odredbu kojom je zabranjeno vođenje preuranjene izborne kampanje.Takođe nije od uticaja ni činjenica da u vrijeme organizacije navedenog događaja nisu bile ovjerene kandidatske liste.

Budući da odredba člana 7.1 Izbornog zakona zabranjuju preuranjenu izbornu kampanju putem elektronskih, onlajn i štampanih medija, putem društvenih mreža ili bilo kojeg oblika javnog oglašavanja kampanje, Centralna izborna komisija BiH pravilno je ocijenila da predmetna objava, data upravo za vrijeme izbornog procesa, kako u pogledu sadržaja objave, tako i u pogledu načina i vremena objavljivanja, ima elemente preuranjene izborne kampanje.

Pravilnom primjenom odredbe člana 19.9 stav (1) tačka 3) Izbornog zakona za utvrđenu povredu političkog subjekta izrečena je novčana kazna u iznosu od 4.000,00 KM. Pri tome CiK je cijenio da se radi o ponovljenom prekršaju, da je politički subjekt  kažnjen u ovom izbornom ciklusu 2 puta  zbog vođenja izborne kampanje u periodu preuranjene izborne kampanje.U odmjeravanju novčane kazne u zakonom propisanom rasponu od 3.000,00 KM-30.000,00 KM, vijeće na osnovu obrazloženih razloga nije utvrdilo proizvoljnost u odlučivanju, na koju nemaju uticaja okolnosti na koje žalba ukazuje jer bi se njihovom primjenom izgubila svrha sankcionisanja.

         Obzirom na navedeno, po ocjeni ovog vijeća, pobijana Odluka Centralne izborne  komisije BiH je pravilna i zakonita, a žalba neosnovana, pa je istu, primjenom odredbe člana 81 stav 1 Zakona o upravnim sporovima Bosne i Hercegovine (Službeni glasnik BiH,  broj  (19/02 -74/10), valjalo odbiti.

